
A literatura galega honra ao creador
Manuel Lourenzo
Crónica | Un programa entre Ferreira e Alfoz
A Asociación de Escritores de Língua Galega organiza os actos

? Asociación de Escritores en Língua Galega

programou para hoxe varios actos de homenaxe ao

dramaturgo, tradutor e poeta natural do Valadouro,

Manuel Lourenzo. Antes que a Lourenzo a asociación

honrou a escritores como Antón Avilés de

Taramancos, Manuel María, Chao Rego, Luz Pozo

Garza e Neira Vilas, entre outros.

Ás once e media está previsto que o homenaxeado

prante un érbedo e descubra a pedra escultórica no

parque de Concepción Arenal, en Ferreira. Ademais do escritor intervirá o presidente da

AELG, Cesáreo Sánchez. A continuación, terá lugar o descobremento dunha placa na súa

casa natal. De seguido os actos trasladaranse ao centro sociocultural do Valadouro onde

intervirán o presidente da AELG ademais de Lourenzo.

A partir das 13.30 horas, xa na Torre Pardo de Cela (Alfoz) o escritor recibirá o galardón

Letra E, en recoñemento á súa labor de escritor. O investigador Henrique Rabuñal lerá a

laudatio e terá lugar a entrega da peza escultórica do artista Acisclo Manzano, antes da

intervención de Lourenzo. Sobre as dúas e media comezará un xantar de confraternidade no

restaurante O Frenazo.

Asimesmo, a corporación do Valadouro acordou en pleno que o centro social leve o nome

do autor.

